
PENDAHULVAN

Modul Aktiviti Pendidikan Seni Visual ini bertujuan untuk
menerapkan pengetahuan dan kesedaran tentang Tenaga
Diperbaharui (TD) dan Kecekapan Tenaga (KT) dalam kalangan
murid-murid Sekolah Rendah. Aktiviti yang terdapat di dalam modul
ini direkabentuk untuk dilaksanakan dalam kedua-dua tahap di
Sekolah Rendah bermula daripada Tahun 1 sehingga Tahun 6.
Setiap aktiviti di dalam modul ini difokuskan kepada konsep
matapelajaran Pendidikan Seni Visual disamping membina
kesedaran tentang Tenaga Diperbaharui (TD) dan Kecekapan
Tenaga (KT). Kesemua aktiviti di dalam modul ini dihasilkan mengikut
objektif pembelajaran yang sedia ada di dalam Sukatan Pembelajaran
Pendidikan Seni Visual yang diterbitkan oleh Pusat Perkembangan
Kurikulum, Kementerian Pelajaran Malaysia. Modul Aktiviti
Pendidikan Seni Visual ini perlu digunakan bersama-sama dengan
Modul Panduan Guru Pendidikan Seni Visual Sekolah Rendah.

